
GOUVÈNÈ CUOMO LANSE KANPAY “ENOUGH IS ENOUGH” POU KONBAT 

AGRESYON SEKSYÈL SOU KANPIS KOLÈJ AK INIVÈSITE YO 
 

Sipè-entandan Lapolis Eta New York anonse yon liy telefòn dirèk ki dedye pou 
reponn a agresyon seksyèl sou kanpis yo  

 
Gouvènè Andrew M. Cuomo jodia te anonse yon gwo kanpay nan tout eta “Enough is 
Enough,” pou pouse pasaj lejislasyon Gouvènè a pou konbat agresyon seksyèl sou 
kanpis kolèj yo. Gouvènè Adjwen Kathy Hochul pral anbake nan yon toune nan tout eta 
pou pote “Enough is Enough” nan kanpis kolèj yo, rankontre avèk manm yo nan pati 
etidyan, pwofesè ak administrasyon an ansanm avèk founisè sèvis yo ak defansè viktim 
vyòl ak agresyon seksyèl yo. Kanpay la gen ladan tou yon sitwèb, 
www.ny.gov/SafeCampusNY, ak yon videyo ki prezante etidyan, defansè ak otorite ki eli 
yo kap sipòte politik Gouvènè a pou adrese agresyon seksyèl sou kanpis kolèj yo.  
 
“Nou dwe fè plis pou adrese agresyon seksyèl ak vyòl sou kanpis kolèj yo, e lwa sa a pral 
asire ke etidyan nan tout kolèj yo nan Eta pwoteje pa menm règleman inifòm ke SUNY te 
adopte ane pase a,” Gouvènè Cuomo te deklare. “New York dwe pran yon pozisyon pou 
konbat kilti vyolans seksyèl onivo edikasyon siperyè. Sa a se yon apèl pou aksyon pou 
tout moun ki kwè ke etidyan yo dwe jwenn pwoteksyon nan kolèj ak inivèsite yo, e New 
York ta dwe yon lidè nan batay kont vyolans seksyèl sou kanpis kolèj yo.” 
 
Nan kad kanpay Enough is Enough la, Sipè-entandan Lapolis Eta New York Joseph 
D’Amico jodia te anonse yon liy telekfòn dirèk ki dedye pou rapòte agresyon seksyèl 
sou kanpis kolèj ak inivèsite yo: 1-844-845-7269. Liy telekfòn lan te andirèk a 11 am 
jodia. Manm yo ki resevwa fòmasyon espesyal pral sou apèl 24èdtan pa jou pou reponn 
a apèl agresyon seksyèl toupatou nan Eta. Nan pwochen semèn yo, Lapolis Eta pral 
devlope tou pwotokòl repons ak kou fòmasyon pou pataje avèk patnè kanpis yo. 
 
Ane sa a, Gouvènè Cuomo te anonse lejislasyon ki ta kodifye yon règleman repons ak 
prevansyon agresyon seksyèl ki te deja adopte pa Inivèsite New York, aplike pwovizyon 
yo a tout kolèj ak inivèsite - piblik ak prive- nan Eta New York. Lejislasyon Gouvènè a 
pral etann règleman ak pwoteksyon SUNY a tout kolèj yo nan Eta epi asire ke 1.2 
milyon etidyan kolèj Eta jwenn pwoteksyon avèk pwosedi ak direktiv inifòm ak global, 
enkli konsantman afimatif ak aksè a lapolis. Depi li fin lwa, règleman sa a prale lwen 
pou pwoteje plis etidyan nan New York.  

Sitwèb “Enough is Enough” ak videyo a se yon apèl pou aksyon pou sipòtè yo pwopaje 
mesaj la epi bay enfòmasyon sou agresyon seksyèl nan kanpis kolèj yo. Siwèb la aji 
tankou yon resous pou viktim yo ki bezwen èd. Li gen ladan enfòmasyon sou 
pwopozisyon Gouvènè a ak onglè pou ekri lèt bay editè a, pataje istwa ak bay sipò pou 
politik la. Li relye tou avèk campuscrime.ny.gov, sa Gouvènè a te lanse ane pase pou 
bay enfòmasyon enpòtan sou prevansyon ak repons agresyon seksyèl nan tout kanpis 
kolèj yo nan New York.  
 
Nan kad kanpay Enough is Enough la, Sipè-entandan Lapolis Eta New York Joseph 
D’Amico jodia te anonse yon liy telekfòn dirèk ki dedye pou rapòte agresyon seksyèl 
sou kanpis kolèj ak inivèsite yo: 1-844-845-7269. Liy telekfòn lan te andirèk a 11 am 
jodia. Manm yo ki resevwa fòmasyon espesyal pral sou apèl 24èdtan pa jou pou reponn 
a apèl agresyon seksyèl toupatou nan Eta. Nan pwochen semèn yo, Lapolis Eta pral 
devlope tou pwotokòl repons ak kou fòmasyon pou pataje avèk patnè kanpis yo. 
 
Lapolis Eta New York se yon patnè aktif avèk tout lapolis SUNY ak depatman sekirite 
piblik kap aplike règleman sou agresyon seksyèl Gouvènè a. Eta envestige plis pase 
3,000 ka agresyon seksyèl toupatou nan Eta chak ane.  
 
Pwopozisyon prevansyon agresyon seksyèl sou kanpis Gouvènè a gen ladan konpozan 
ki annaprè yo: 

• Yon sistèm definisyon nan tout eta sou konsantman afimatif kòm yon akò ki klè, 
san ekivòk, ak volontè ant patisipan yo pou angaje nan aktivite seksyèl spesifik; 
• Yon politik amnisti , nan tout eta, pou asire ke etidyan ki rapòte ensidan 
agresyon seksyèl oswa lòt vyolans seksyèl jwenn iminite pou sèten vyolasyon 
règleman sou kanpis, tankou itilizasyon dwòg ak alkòl; 
• Yon deklarasyon Dwa Sivivan /Viktim Vyolans Seksyèl, kanpis yo pral gen 
obligasyon pou distribye bay tout etidyan yo nan fason pou enfòme spesyalman 
viktim vyolans seksyèl yo sou dwa legal yo ak kijan yo ka jwenn resous ki 
apwopriye. Deklarasyon Dwa klèman deklare ke etidyan yo gen dwa pou yo konnen 
ke yo ka pote rapò bay lapolis andeyò kanpis la, sa ki gen ladan lapolis Eta; 
• Egzijans fòmasyon konplè pou administratè yo, anplwaye, ak etidyan yo enkli 
nan nouvo oryantasyon etidyan.  
 

SUNY te deja aplike règleman sa a, li te adopte pwopozisyon Gouvènè a ane pase. 
Kanpis yo te aplike Deklarasyon Dwa viktim sa ke tout etidyan yo te resevwa atravè 
imèl Prezidan Inivèsite a oswa moun li deziyen, ak lapolis inivèsite a e ofisyèl sekirite 
piblik yo te konplete fòmasyon nan nouvo règleman yo. Gwoup travay aplikasyon SUNY 
an ap devlope yon gwo efò sistèm fòmasyon lapolis sou kanpis yo ansnam avèk 
materyèl pou edike etidyan, pwofesè ak pèsonèl la, sa yo pral fini konplete nan mwa me 
2015. Sistèm Administrasyon an pral sipòte egalman kanpis yo nan kòmanse pwòp 
kanpay sansibilizasyon etidyan yo apati prentan sa a. 

